
CONSELLERÍA DE TRABALLO

Orde do 22 de xuño de 2007 pola que se
fai pública a ampliación do importe exis-
tente para a concesión de axudas destina-
das á programación de cursos do Plan
Nacional de Formación e Inserción Profe-
sional na Comunidade Autónoma de Gali-
cia para 2007, convocadas pola Orde do
21 de decembro de 2006.

A Orde do 21 de decembro de 2006 (DOG nº 248,
do 28 de decembro), establece na súa disposición adi-
cional cuarta que se poderán ditar resolucións com-
plementarias cando existan fondos provenientes de
renuncias de subvencións inicialmente concedidas,
de incrementos das cantidades asignadas á comuni-
dade autónoma pola Administración do Estado ou
doutros remanentes dos módulos.

En consecuencia, como existen outras dotacións
que poden ser utilizadas para os mesmos fins, cómpre
ampliar o importe dos créditos destinados ás axudas
que poderán ser concedidas ao abeiro da referida
Orde do 21 de decembro de 2006, coa finalidade de
facer chegar estas ao maior número de beneficiarios
posibles.

Por todo o exposto e no uso das facultades que me
foron conferidas

DISPOÑO:

Artigo único.

Primeiro.-Amplíase o importe total das axudas que
se van conceder ao abeiro da Orde do 21 de decem-
bro de 2006, nas seguintes contías e aplicacións orza-
mentarias, que figuran dotadas nos orzamentos xerais
da Comunidade Autónoma de Galicia para o ano
2007:

16.03.323A.481.0 polo importe de 568.658,12 euros,
código proxecto 200214461.

16.03.323A.471.0 polo importe de 52.892,94 euros,
código proxecto 200214461.

Segundo.-Esta modificación non afecta o prazo esta-
blecido na referida orde para a presentación de soli-
citudes.

Santiago de Compostela, 22 de xuño de 2007.

Ricardo Jacinto Varela Sánchez
Conselleiro de Traballo

INSTITUTO ENERXÉTICO DE
GALICIA

Resolución do 20 de xuño de 2007 pola que
se modifican as bases reguladoras das sub-
vencións e axudas a proxectos de aforro e efi-
ciencia enerxética e proxectos de enerxías
renovables en Galicia, establecidas pola
Resolución do 26 de abril de 2007, no que
respecta ao prazo máximo de presentación
das solicitudes de subvencións.

O Instituto Enerxético de Galicia ditou a Resolu-
ción do 26 de abril de 2007 pola que se establecen as
bases reguladoras para a concesión, en réxime de
concorrencia competitiva, das subvencións e axudas a
proxectos de aforro e eficiencia enerxética e proxec-
tos de enerxías renovables correspondentes ao exerci-
cio 2007 (DOG do 28 de maio).

No parágrafo primeiro do artigo 6º da devandita
resolución fíxase como data límite para presentar as
solicitudes de subvención o día 30 de xuño de 2007.

Debido a que o prazo de solicitude de subvencións
establecido na indicada resolución pode resultar
insuficiente para que todos os interesados poidan pre-
sentar as súas solicitudes,

DISPOÑO:

Único.-Modifícase o parágrafo primeiro do artigo 6º
da Resolución do 26 de abril de 2007 pola que se
establecen as bases reguladoras para a concesión, en
réxime de concorrencia competitiva, das subvencións
e axudas a proxectos de aforro e eficiencia enerxética
e proxectos de enerxías renovables correspondentes
ao exercicio 2007, que queda redactado deste xeito:

«O prazo de presentación de solicitudes de subven-
cións comezará a contar o día seguinte ao da publica-
ción desta resolución no Diario Oficial de Galicia, e
finalizará o día 15 de xullo de 2007».

Santiago de Compostela, 20 de xuño de 2007.

Xoán Ramón Doldán García
Director do Instituto Enerxético de Galicia


